ՏԵՂԵԿԱՆՔ

“ՈՒԿՐԱԻՆԱՅՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅԱՆԸ ԿԻՑ ՌԱԶՄԱԿԱՆ ԿՑՈՐԴԻ  ԵՎ ՌՈՒՍԱՍՏԱՆԻ ԴԱՇՆՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅԱՆԸ ԿԻՑ ՌԱԶՄԱԿԱՆ ԿՑՈՐԴԻ ՕԳՆԱԿԱՆԻ  ՀԱՍՏԻՔՆԵՐ ՍՏԵՂԾԵԼՈՒ ՄԱՍԻՆ” ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՀԻՄՆԱՎՈՐՄԱՆ ՄԱՍԻՆ
1. Անհրաժեշտությունը
Հայաստանի Հանրապետության կողմից իրականացվող միջազգային համագործակցության շրջանակներում իր ընդգծված տեղն ունի ՀՀ կողմից մի շարք երկրների հետ իրականացվող միջազգային ռազմական, ռազմաքաղաքական  համագործակցությունը:
Վերոնշյալ ոլորտում համագործակցության ծրագրերի իրականացման արդյունավետությունն անմիջականորեն պայմանավորված է լինում համապատասխան պաշտոնատար անձանց հետ օպերատիվ կերպով կապ հաստատելու, որոշակի միջոցառումներին նրանց անմիջական մասնակցությունն ապահովելու, ինչպես նաև ՀՀ շահերին առնչվող հնարավոր գործընթացներին, պաշտոնական և այլ խողովակներով շրջանառվող ռազմաքաղաքական տեղեկատվությանը ժամանակին տիրապետելու, այն արձանագրելու և դրան արձագանքելու հանգամանքներով: Այս դեպքում է, որ անհրաժեշտություն է առաջանում այն երկրներում, որոնց հետ Հայաստանի Հանրապետությունն իրականացնում է ռազմական համագործակցություն, ունենալ համապատասխան պաշտոնատար անձ` ռազմական կցորդ, որոշ դեպքերում նաև ռազմական կցորդի օգնական, ովքեր հաճախ կարևոր դերակատարում են ունենում տվյալ երկրի հետ ռազմական և ռազմաքաղաքական համագործակցության ընդլայնման հարցում:
ՈՒԿՐԱԻՆԱ
Ուկրաինայում ՀՀ ռազմական կցորդի առկայության պարագայում հնարավորություն կընձեռվի նոր լիցք հաղորդել հայ-ուկրաինական ռազմական, ռազմաքաղաքական ու ռազմատեխնիկական կապերին՝ զարգացնելով նշված ուղղություններով հայ-ուկրաինական համագործակցությունը, տեղում և ժամանակին տիրապետել և արձագանքել ինչպես ՀՀ շահերին առնչվող գործընթացներին, այնպես էլ պաշտոնական ու այլ խողովակնորով շրջանառվող ռազմաքաղաքական տեղեկատվությանը:
Ուկրաինայում ՀՀ ռազմական կցորդություն հիմնելու դեպքում միաժամանակ հնարավորություն կընձեռվի հետևել նաև արևելաեվրոպական երկրներում ընթացող ռազմական և ռազմաքաղաքական զարգացումներին և գործընթացներին:
ՌՈՒՍԱՍՏԱՆԻ ԴԱՇՆՈՒԹՅՈՒՆ
Հաշվի առնելով ՀՀ և ՌԴ միջև տարեցտարի ընդլայնվող ռազմական և ռազմաքաղաքական հարաբերությունները (տարեկան երկկողմ համագործակցության պլանով նախատեսված է ավելի քան 150  միջոցառում, որոնց գերակշիռ մասը իրականացվում է ՌԴ մայրաքաղաք Մոսկվայում), ք.Մոսկվայի շրջանների և ընդհանրապես ՌԴ քաղաքների միջև մեծ տարածությունը՝ ՌԴ տարբեր բնակավայրերում ՌԴ ռազմական գերատեսչության կողմից անցկացվող զորահանդեսներին, զորավարժություններին, զորաշարժերին և այլ միջոցաեումներին ՀՀ դեսպանությանը կից ռազմական կցորդի մասնակացության հանգամանքը՝ ՌԴ-ում ՀՀ ռազմական կցորդի օգնականի հաստիք հիմնելու անհրաժեշտություն է առաջանում:

Բացի այդ, ԱՊՀ և ՀԱՊԿ անդամ երկրների ու այլ միջազգային կազմակերպությունների հետ երկկողմ համագործակցության ծրագրերի շրջանակներում իրականացվող հանդիպումների, ինչպես նաև ՀՀ ՊՆ պաշտոնական պատվիրակությունների կողմից ՌԴ հաճախակի իրականացվող այցերին ներկա գտնվելու, օժանդակելու և աջակցելու համար պետք է հավելյալ մարդկային ռեսուրս, ուստի ՌԴ-ում ՀՀ ռազմական կցորդի օգնականի հաստիքի ստեղծումը համարվում է խիստ անհրաժեշտ:

Ելնելով վերոգրյալից՝ ՀՀ պաշտպանության նախարարությունը նպատակահարմար է համարում “Ուկրաինայում Հայաստանի Հանրապետության դեսպանությանը կից ռազմական կցորդի հաստիք և Ռուսաստանի Դաշնությունում Հայաստանի Հանրապետության դեսպանությանը կից ռազմական կցորդի օգնականի հաստիք ստեղծելու մասին” ՀՀ կառավարության որոշման ընդունումը կբարձրացնի Ուկրաինայի հետ միջազգային ռազմական համագործակցության արդյունավետությունը՝ նպաստելով նշված երկրի հետ համագործակցության գործընթացում ՀՀ միջազգային վարկանիշի բարձրացմանը, իսկ ՌԴ-ի պարագայում առավել արդյունավետ կիրականացվի արդեն իսկ գործող բարձր մակարդակի ռազմական և ռազմաքաղաքական համագործակցությունը:

 Սույն որոշման նախագիծը մշակվել է հիմք ընդունելով`

· 
«Դիվանագիտական ծառայության մասին» ՀՀ օրենքը,

· 
«Իրավական ակտերի մասին» ՀՀ օրենքը:
·      «Ռազմական կցորդների, միջազգային կազմակերպություններում 
ՀՀ 
զինված ուժերի, ՀՀ պաշտպանության նախարարության 
ներկայացուցիչների կանոնակարգը հաստատելու մասին» ՀՀ 
կառավարության որոշումը /01.12.2011թ. N 1708-Ն/:
2. Ընթացիկ իրավիճակը և խնդիրները

Ռազմական կցորդի  հաստիքի բացակայությունը Ուկրաինայում չի ապահովում  իրականացվող միջազգային ռազմական համագործակցության արդյունավետ, օպերատիվ կազմակերպումը, ինչպես նաև աշխատանքների կոորդինացումը: Ռազմական  կցորդները դեսպանընկալ պետություններում բոլոր օրինական միջոցներով   հավաքում են ռազմաքաղաքական, ռազմական և ռազմատեխնիկական տեղեկություններ, ներկայացնում այդ ոլորտներում համագործակցելու վերաբերյալ առաջարկություններ: 
Ռազմական կցորդի օգնականի  հաստիքի բացակայությունը ՌԴ-ում ստեղծում է գերծանրաբեռնվածություն ռազմական կցորդի աշխատանքում, ինչպես նաև անհրժեշտ միջոցառումներին հաճախակի մասնակցության անհնարինություն: 
3. Տվյալ բնագավառում իրականացվող քաղաքականությունը

Ռազմական կցորդ ունենալու հանգամանքը կարևոր քաղաքական գործոն է, քանի որ Ուկրաինայում ռազմական կցորդ և Ռուսաստանի Դաշնությունում ռազմական կցորդի օգնական  նշանակելու հանգամանքը վկայում է այն մասին, որ ՀՀ-ն հատկապես կարևորություն է տալիս Ուկրաինայի և  Ռուսաստանի Դաշնության  հետ իր համագործակցությանը, ինչպես նաև ռազմական ոլորտում բարեկամական կապերի զարգացմանը:

4. Կարգավորման նպատակը և բնույթը

Համագործակցության որոշակի ծավալները գերազանցելու պարագայում համագործակցության ծրագրերի իրականացման արդյունավետությունն անմիջականորեն պայմանավորված է լինում համապատասխան պաշտոնատար անձանց հետ օպերատիվ կերպով կապ հաստատելու և որոշակի միջոցառումներին նրանց անմիջական մասնակցությունն ապահովելու հանգամանքով:
5. Նախագծի մշակման գործընթացում ներգրավված ինստիտուտները և անձիք.
Իրավական ակտի նախագծի մշակումն իրականացրել է Հայաստանի Հանրապետության պաշտպանության նախարարությունը և ներկայացրել է համաձայնեցման` ՀՀ արտաքին գործերի, ֆինանսների և արդարադատության նախարարություններ:
6. Ակնկալվող արդյունքը
Աշխատանքների օպերատիվ եղանակով կազմակերպումը, ռազմական ոլորտում համագործակցության զարգացումը և կարևոր միջոցառումներին ռազմական կցորդների անմիջական մասնակցության ապահովումը:
7. Այլ տեղեկություններ (եթե այդպիսիք առկա են)
Այլ տեղեկություններ չկան:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐԻ ՊԱՇՏՈՆԱԿԱՏԱՐ                                                                             
Դ.ՏՈՆՈՅԱՆ
Հ Ի Մ Ն Ա Վ Ո Ր ՈՒ Մ
“ՈՒԿՐԱԻՆԱՅՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅԱՆԸ ԿԻՑ ՌԱԶՄԱԿԱՆ ԿՑՈՐԴԻ  ԵՎ ՌՈՒՍԱՍՏԱՆԻ ԴԱՇՆՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅԱՆԸ ԿԻՑ ՌԱԶՄԱԿԱՆ ԿՑՈՐԴԻ ՕԳՆԱԿԱՆԻ  ՀԱՍՏԻՔՆԵՐ ՍՏԵՂԾԵԼՈՒ ՄԱՍԻՆ” ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ  ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
“Ուկրաինայում ՀՀ դեսպանությանը կից ռազմական կցորդի և Ռուսաստանի Դաշնությունում ՀՀ դեսպանությանը կից ռազմական կցորդի օգնականի  հաստիքներ ստեղծելու մասին” Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
Ծախսերը կատարվելու են ՀՀ պետական բյուջեից ՀՀ պաշտպանության նախարարության համար նախատեսված ընդհանուր հատկացումների միջոցների հաշվին:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐԻ ՊԱՇՏՈՆԱԿԱՏԱՐ                                        
Դ.ՏՈՆՈՅԱՆ
Տ Ե Ղ Ե Կ Ա  Ն Ք
“ՈՒԿՐԱԻՆԱՅՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅԱՆԸ ԿԻՑ ՌԱԶՄԱԿԱՆ ԿՑՈՐԴԻ  ԵՎ ՌՈՒՍԱՍՏԱՆԻ ԴԱՇՆՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅԱՆԸ ԿԻՑ ՌԱԶՄԱԿԱՆ ԿՑՈՐԴԻ ՕԳՆԱԿԱՆԻ  ՀԱՍՏԻՔՆԵՐ ՍՏԵՂԾԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:
3. Այլ տեղեկություններ (եթե այդպիսիք առկա են).

Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐԻ ՊԱՇՏՈՆԱԿԱՏԱՐ                                       
Դ.ՏՈՆՈՅԱՆ
ՏԵՂԵԿԱՆՔ

ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

Չկա:
2. Հասարակության մասնակցությունը նախագծմանը և/կամ քննարկումներին

Չկա:
3. Այլ տեղեկություններ (եթե այդպիսիք առկա են)
Չկան:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐԻ ՊԱՇՏՈՆԱԿԱՏԱՐ                                      
Դ.ՏՈՆՈՅԱՆ
ԱՐՏԱՔԻՆ ԳՈՐԾԵՐԻ ՆԱԽԱՐԱՐԻ ՊԱՇՏՈՆԱԿԱՏԱՐ
Զ.ՄՆԱՑԱԿԱՆՅԱՆԻՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐԻ ՊԱՇՏՈՆԱԿԱՏԱՐ
Ա.ԶԵՅՆԱԼՅԱՆԻՆ

 ՖԻՆԱՆՍՆԵՐԻ ՆԱԽԱՐԱՐԻ ՊԱՇՏՈՆԱԿԱՏԱՐ
Ա. ՋԱՆՋՈՒՂԱԶՅԱՆԻՆ
        Ձեր քննարկմանն է ներկայացվում «Ուկրաինայում ՀՀ դեսպանությանը կից ռազմական կցորդի և Ռուսաստանի Դաշնությունում ՀՀ դեսպանությանը կից ռազմական կցորդի օգնականի հաստիքներ ստեղծելու մասին» Հայաստանի Հանրապետության կառավարության որոշման նախագիծը:

          Խնդրում եմ ուսումնասիրել այն և հնարավորինս սեղմ ժամկետներում Ձեր դիտողություններն ու առաջարկությունները ներկայացնել ՀՀ պաշտպանության նախարարություն:
       Առդիր` 7 թերթ:

       Հարգանքով`  

       ՊԱՇՏՈՆԱԿԱՏԱՐ                                                              Դ.ՏՈՆՈՅԱՆ
Կատարող՝  Դ.ՇԱՀՄՈՒՐԱԴՅԱՆ 

ՀՀ ՊՆ ՊՔՎ ՄԻՋԱԶԳԱՅԻՆ ՊԱՅՄԱՆԱԳՐԱԻՐԱՎԱԿԱՆ ԱՊԱՀՈՎՄԱՆ ԲԱԺԻՆ  

Հեռ. 010294521
